
Nin dhutsadh uwil an abatwale
Santiago

Na Santiago in dhutsuntsal an belomtsik xi tuk’i

tuk’i

1 Nand', xu bij Santiago, xin k'wajat u t'éjontsal
na Dios ani an Ajatiklab Jesukristo, u chapnédhal
nin kidhtaltsik xi lajuchdb nin chakamiltsik na Is-
rael xi k'wajattsik tuk’i tuk’i ban kK’ay'la.

An chalpadhtalab xi tdal ba na Dios

2Kidhdblabtsik, yejat ki kulbétsik t’ajat tam exom
a watnaltsik xowa'kichk’i i yajtsiktalab. 3 Pos
a cho'dbichtsik, ke tam a watnaltsik 1 yajtsik-
talab abal ki chu'tat max tsubax lejtal ta belom,
ne'ech ka ejtotsik ka ko'oy mas an cha'attalab.
4 Por in tsubtalk'i lejtal ti ka kd'oytsik jachan' an
cha'attalab; anchan', ne'ech tdm ka likey mas na
ejattal abal ka ejtotsik ka kuxuy xowa'kichk’i i
taktamixtalab.

5> Max jun xita' xi tatd'tsik u k’ibel i chalab, kin
kontsina Dios, posJaja'in pidhndal xowa'kichk’i ka
kontsin. In pidhal ejtalk’itsik yandha' an ti chalab
aniyab xata' k'wajat in utsal xita' k’al ti ka kontsin.
6 Por yejat kin konoy k’al yantam i belomtalab ani
yab yejat kin jalk'ukliy nin chalab; pos xita' in
t'ajal anchan', in junwal jelti an ja' xu mulak’ xu
jundb tuk’i tuk’i k’al an ik’. 7 Xita' xin jalk'uk’liyal
nin chalab, yab yejat kin chalpay ke ne'ech ka
pidhan xata' k’al an Ajatiklab. 8Xita' xi xo'in1é'jun
xata'anikaldmKk’e'et, yab in ko'ol lujat nin chalab.

9 An kidhdablab xi ch’ojontdl, yejat ka kulbé tam
kin chalpay ke pulek tin tamét na Dios, 10 ani xi
tuminladh, yejat jeye ka kulbé tam kin chalpay
ke yab xata' in éy nin tuminladhtal tin tamét na
Dios. Abal xi tuminladh t’'ajat, in junwal jelt in
wichil an ch’ojéltsik, xi yab u lej owel. 11 Tam
ka eblin na K’itsd ani ka yajbé t’'ajat an k’ak’al, u
wayél an ch’0jol, u chujk’anal nin wichil ani u talél
nin labidh. Anchan' jeye ti ne'ech ka ok’on an
tuminladh inik lejat in Ontsal ti t'ojnal.

Tam ku taktamiyat

12K’ijidh t'ajat xita' xin kuxyal k’al i cha'attalab,
an yajtsiktalab; abal tam kin kuxuch jachan' an
yajtsiktalab, ne'ech kin bach’u an xe'chintalab xi
yab in ko'ol in ok’ontal. Jeché' ja'ich xowa' na
Dios in ultmal ne'ech kin pidha' xi k’al tu k’ak'nab.
13 Tam jun xita' kin ach’a' u taktamiyab, yab yejat
kin chalpay ke k’al a Dios tu taktamiyab; pos na
Dios yab u taktamiyab k’al xowa' yab alwa', nibal
in taktamiyal ni jun xita'. 14 U kwajlanal ban tak-
tamixtalab jun xita', tam ka k’ambiyat k’al xowa'
yab alwa' xi jajd'k’i in kulbetndl. 15 Tam kin t’aja’
jeché' xowa'yab alwa' in kulbetnal, tdmich tu wal-
binal. Ani k’al tin kwentak’i jeché' an walastalab,
u junab ban K’ibeltalab.

16 Kidhablabtsik xi nand' tu k’anidhdltsik t'ajat,
yab ka k’ambiytsik tabda'. 17 Ejtal xowa' alwa' ani
lujat xi bach’'wal, tal t'ek’at ba ni Tata' Dios. Jeché'
na Dios, ja'ich xin t'ajdmal an tajbaxtalabtsik xi
wa'ach walk’i'. Malilil i K’ij na Dios jayéchk’i Ja',
Jaja'yabjayk’iujalk’unal jelti an tajbaxtalabtsik xi
wa'ach walk’i'. 18 Tu pidha' ti it xe'chintalab k’al

tin kwentak’i tam ti bela' an alwa' t'ilab. Anchan'
tin t'aja' abal ki junu jelti an ok’ox walilab xu

pikbantsab na Dios, pos Jaja' anchan' tin lelnamal.

An tsubax belomtalab

19 Jaxtdm, kidhdblabtsik xi tu K'anidhdltsik t'ajat,
juntsik ta éb yejat ki k'wajaytsik t'ojojodh abal ka
ach’a'tsik nin kawintal na Dios; por yejat ka kd'oy
i cha'attalab abal ki kdwin ani yab ki chakulmél
jikatk’i. 20 Abal tam jun xita' u chakul, yab
ne'ech kin ejto kin t’aja' xowa' lujat tin tamét na
Dios. 21 Pos anchan' pé, ka jila'ichtsik ejtal xowa'
yab alwa' ani ejtal an at’axtalab xi wa'ach t’ajat.

Ka bach’utsik kK’al i cha'attalab an alwa' t'ilab xi
k'wajbantsidh ba na itsich; pos jeché' an alwa'

t'ilab, in ko'ol i awiltalab abal ti ki lo'tsi ta ejattal.

22 Por ka t’aja'tsik xan tin ulal an alwa' t’ilab,
yab ka ach’a'K’itsik, pos max ka ach’a'K’itsik,
tatd'k’itsik a k’ambiyal tabd'. 23 Xita' xin ach’alk’i
an alwa' t'ilab ani yab in t’ajal ti k’ij, in junwal jelti
jun xita' xin teldl tinba' ba jun i lam. 24In chu'tal
tinbd' xan ti jeye jaja' ani tam ka wixk’inich ban
lam, in uk’tsal xan ti jeye jaja'. 25 Por xita' yab
in uk’tsal kin t’aja' xan tin ulal an tak’ixtalab; an
tak’ixtalab xilujat ani in pidhnal an walkadhtalab,
tokot k’'wajat lujtalk’i in t’ajal xan tin ulal jeché'
an tak’ixtalab, ne'ech ka k’'wajay k’'ijidh k’al ejtal
xowa' in t’ajal.

26 Max jun xita' in chalpayal ke u belom t’ajat,
por yab in ejtowal kin kubdha' ti kaw yab alwa/,
jaja'’k’i in k’ambiyal tinba' ani nin belomtal yab
xata' in jalbil. 27 An belomtaldb xi alwa', Xi na
Dios an Tata'lab in chu'tal abal t'okat, ja'ich jeché':

ki tolmiy an chemtsiwaletsik ani an chemtsidh
mimlabtsik K'al an yajtsiktalab xin watnaltsik ani
yab ku ch’d'on k’al an walastalab xi wa'ach ban
k'ay'la.

2

Yab takudhk’i xita' yejat ki k’ak’ndl

1Kidhéblabtsik, kom a beldlichtsik ni t'okatlabidh
Ajatik Jesukristo, yab takudhk’i xita' yejat ka
K’ak'ndltsik. 2Max ka ochich xon ta junkunaltsik
jun i inik xin k'wajbim jun i aniyo xi t’'ajadh k’al
1 oro ani in K'wajbim i alwa' k'udhk'um; ani ka
ochich jeye jun i ch’ojontal xi xeketlidh k’al i K’ej
k'udhk'um, 3 ani ka bach’utsik alwa' xi xeketlidh

k’al] an alwa' k'udhk'um ani ka utsa": “Ki buxkan
teché' ban alwa' koytalab”, por an ch’ojontal ka

utsa': “Tatd' nu' ki k’ale ta kubél, o ki buxkan
teché' chabal”, 4 syabxe' exomichk’i a takwyal xita'
ka k’ak’'ndl? Max anchan' ka t’ajaltsik, yab lujat na
chalab.

> Kidhdablabtsik xi nand' tu k’anidhaltsik t’ajat,
ka ach’a'tsik jeché': Na Dios in takwydmal xi
ch’ojontaltsik teché' ti k’ay'la abal ka belmachtsik
ani abal kin bach’utsik jelti jun i jiltsixtalab xowa'
Jaja' in ulumal ke ne'ech kin pidha'tsik xi k’al
tu k’ak’'ndb. 6 Por tatd'tsik a tidhebédhdl an
ch’ojontaltsik. ¢Yabxe'ja'ich an tuminladh iniktsik
Xi ti t'ajtsaltsik yab alwa' ani ti utwaltsik ban
awiltalabtsik? 7 ;Yabxe' jajd'tsik nin at’ax t’ilal na
Jesukristo xa bach’amaltsik ani xo0' a ko'ol ta itsich?

8 Max a t'ajdlaktsik lejtal jelt xan tin ulal nin
tak’ixtal an Ajatiklab Jesus xin ulal enché' ban
T’okat Dhuslab: “Ka Kanidha' xi Ke'ettsik jelt

xan ta k’anidhal tabd', alwa'ich ta t’ajal. ° Por
max takudhk’i xita' a k’ak’ndl, i walbinalichtsik
tam ani nin tak’ixtal na Dios, ti xalk’alichtsik abal
yab a t’ajdltsik xan tin ulal. 10 Max jun xita' in
t'ajal ejtal xowa' in ulal an tak’ixtalab, por yab
kin t’aja' jun xowa' in ulal jeché' an tak’ixtalab,
u kalel jelti max in ch’ikat t’ajal ejtal. 11 Pos
na Dios xin ulu enché': “Yab ki junkun Kk’al xi
yab a tomtal”, in ulu jeye: “Yab ki chemdhaxin.”
Jaxtdm, max jun xita' yab u junkunal k’al xi yab
in tomtal por u chemdhax, in ch’ikat t’ajalich
an tak’ixtaldb. 12 Ka cho'dbna'tsik ke ne'ech ki
lgjundha k’al an tak’ixtalab xi ti t’ajal ki K'wajay
walkadh, jaxtam ti yejat ka t'ilaltsik ani ka t’ajaltsik
xowa' alwa'. 13 Pos xita' xi yab in kd'ontsdm ti
yajnantsixtalab xi K'e'ettsik, yab jeye ne'ech ka
ko'ontsat ti yajnantsixtalab k’al na Dios tam kin
bajaw xowK’i ne'ech an ldjundhaxtaldb; por xin
ko'ontsdm ti yajnantsixtalab xi K'e'ettsik, ne'ech
jeye ka kd'ontsat ti yajnantsixtalab k’al na Dios
tam kin bajaw xowk’i ne'ech an ldjundhaxtalab.

An belomtaldb ani xowa'i t'ajdl

14 Kidhablabtsik, ¢jant’é ti alwa' max jun xita'
kin ulu ke u belom ani yab in t’ajal ni jun xata'
xi alwa'? ;Awxe' ne'ech ka ejtowat ka lo'wat k’al
jachan'an belomtaldb xin ko'ol? 15 Ka chalpaytsik
enché": Max jun i kidhablab i inik o 1 mimlab yab
in ko'ol in K'udhkimil nibal i K’apnél xan ti kin
wat'na'jachan'ak’itsd, 16 anike jun ti éb xi tatd'tsik
kin utsa' enché': “Ka watna' alwa' na K’itsa, ki
watin ani ki K'apuch”, por yab kin pidha' xowa'
in yéntsal nin t'u'dl, ¢jant’o ti alwa' xowa' in utsa'?

17 Anchan' u tdmnal k’al an belomtalab; max jun
xita' yab kin xalk’a' nin belomtal k’al xowa' alwa'
in t’ajal, yab tsubax tu belom.

18 Por max jun xita' kin ulu enché": “Tatd' i
belom ani nana' u t’'ajal xowa' alwa'.” Pos ti kin
xalk’antsipé pilk’'i an ti belomtalab xa ko'ol ani yab
junax k’al xowa' alwa' a t’ajal; ani nand' ne'ech tu
xalk’antsi abal in belom junax k’al xowa' alwa' u
t'ajal. 19 Tata' a belal ke jun tokot a Dios wa'ach ani
anchan' alwa'ich ta t’'ajal. Anchan' jeye tin belal
an at’ax ejattalabtsik ani u wipipiltsik k’al i jik’ib.
20 Por yejat ka cho'dbna', inik xi yab i chalpadh,
ke max an belomtalab xi jun xita' in ko'ol yab kin
xalk’a' k’al an alwa'talab xowa'xin t’ajal, yab xata'
in jalbil nin belomtal. 21 Ni weje' pakélil Abraham
bach’'watk’alna Dios tilujatinik k’al xowa'in t’aja’
tam tin pikba' nin chakdmil Isdk. 22 A chu'talich
ke nin belomtal na Abraham, in xalk’a' k’al xowa'
Xin t’'aja' ani anchan!, in xalk’a' ke tsubax lejtal
tu belom. 23 Anchan' ti tdmun jelt xan tin ulal an
T’okat Dhuslab enché': “Na Abraham in bela' na
Dios ani k’al nin belomtal, bach’'wat k’al na Dios ti
lujat inik.” Ani bijyat tin ja'ub a Dios.

24 Pos a chu'talichtsik, ke na Dios in bach'wal
jeye jun xita' ti lujat inik k’al xowa' alwa' in
t'ajal abal u belom ani yab tokot, abal u belomk’i.
25 Anilk’i jeye tdmun k’al na Réab, an junkux inik
uxum; bach’'wat k’al na Dios ti lujat mimlab k’al
xowa' alwa' in t'aja' tam tin chinat bach'u tin
K'ima' nin abatwalejiltsik na Josué ani tayil in
tolmiy abal ka kale pil bél. 26 Pos anchan' jelti ni
t'u'ul max yab in ko'ol an ejattaldb, chemnek ti
k’'wajat ani yabich xata'ti alwa', anchan'jeye, yab

xata' ti alwa' max tokot u belom ani yab i t’ajal
xowa'alwa'.

Xowa'in t'ajal ni wi'

1Kidhablabtsik, yab yejat ka wa'chin ba tatd'tsik
yan xita' xin le'nal kin ok’tsixna' nin kawintal na
Dios, pos a cho'Obichtsik ke nand' ani xi mas xu
ok’tsixtsik jeye, mas chapik ti ne'ech tu ldjundhab.
2 Ejtal i tajal xowa' yab alwa'. Max jun xita' yab
in ulal xowa' yab alwa!, jachan' ja'ich jun i lujat
inik, xi ne'ech jeye kin ejto kin kubdha' nin t'u'ul
tam in 1é' kin t'aja' jun xata' xi yab alwa'. 3 Tam
ki k'wajbantsi ti freno bin wi' an bitsim, ne'ech
tdm ki ejto ki juna' xon ti ki lema'. 4 Anchan'
jeye an pakdha' tan, maske pakdha'tsik t’ajat ani
chapik t’ajat tu waw'yab k’al an ik’, an beldhom,
in ejtowal Kin juna' xon ti jajd' kin le'na' k’al jun
in chakam chawtsil. > Anilk’i jeye u tdmnal k’al
ni wi'; ja'ich jun peje' in putdlil ni t'u'ul, por u
t'ajnal xowa'kich pakdha'Kk’al tin kwentak’i xowa'
ki ulu. Jelti wé'i k’amal in tsikal i pakdha' te'lom,
anchan' jeye u tdmnal k’al ni wi'. 6 Ani ni wi',
in junwal jelti jun i K'amal. Ni wi', K'wajat bin
putalil ni t'u'ul ani tu ch’o'yal tam ki ulu xowa'
yab alwa'. In junwal jelti an at’axtalab xu t’ajnal
ban k’ay'la. An lej at’ax, ja'ich xi tu t'ajal ki ulu
xowa' yab alwa' ani anchan', i ch’o'yalich ejtal
xowa' i t'ajal ba ni xe'chintal. 7 An inik in ej-
towal kin maxubédha' xowa'kichk’i i padhumtsik,
i ch’ichintsik, i chantsik ani i ko'néltsik xi wa'ach
ban pujal; 8 por yab xita'in ejtomal kin t'aja' ke nin
wi' kin ulu tokot xowa' alwa'. Jeché' ja'ich jun i

at’axtalab xi yab in walkal tinba' ka kubdha k’al ni
jun xita'; in junwal jelti it'lab xu chemdhax. 9 K’al
jayéch jeché' ni wi', i K'ak’'ndl na Dios an Tata'lab
ani k’al jayéchk’i jeye ti odhbijyal an iniktsik, xin
t'ajdmal na Dios jayk’i jelti Jaja'. 10 Ba ni wi' u kalel
1 kKak'naxtalab ani tayk'i u kalel i odhbijixtalab.
Kidhdblabtsik, yab yejat ki t'aja' anchan'. 11 ; Awxe'
ba jun in kalemtalija' ne'ech ka kale ija' xi alwa'
aniija'xits’a'ik? jyaba'! 12Kidhdblabtsik, iawxe' jun
in akan i lanax ne'ech kin kd'oy i it’adh, o jun in
akan iuj kin kd'oy i lanax? Pos ba jun in kalemtal
1ja' yab jeye ne'ech ka kale i ja' xi ch’apu ani xi
alwa'.

An chalpadhtalab xi tsubax

13 Max k’al tata'tsik ta' k'wajat jun xita' xi chal-
padh ani in exbayal xowa'kich, kin xalk’a' k’al
xowa' alwa' in t’ajal ani k’al an cha'attalab xin
ko'ol k’al tin kwenta jachan' an chalpadhtalab.
14 Por max tatd'tsik a chakuntsal jun xita' k’al tin
kwenta xowa' in ko'ol ani a péjéxnal abal ka bajaw
ki kK'wajay mas pulek, yab yejat ka t’ek’a'tsik taba'
k’al jachan' an chalab xa ko'oltsik, pos anchan', i
Kk’ambixichk’i ani yab a éyndltsik an tsubaxtalab.
15 Pos jeché' yab ja'ich an chalpadhtalab xi tal ba
na Dios, jeché' an chalpadhtaldb ja'ich xi teché'k’i
ti k’ay'la. Yab ja' xi tal ban Tokat Ejattalab, jeché'
an chalpadhtaldb tal ban at’ax ejattalabtsik. 16 Pos
xon ti wa'achtsik xita' xin chakuntsal xi kK’e'et k’al
tin kwentak’i xowa' in ko'ol ani in péjéxnaltsik
abal kin bajaw ka k'wajay mas pulek, taja' wa'ach
xowa' xi yab exbadh ani xowa'kichk’i i at’axtalab.
17 Pos xin ko'oltsik an chalpadhtalab xi tal ba

na Dios, jachan' in ko'oltsik jun i xe'chintalab
t'okat. Yabtsik pojkax, alwa' iniktsik, in exbayalt-
sik xowa'kich. In yajnantsal jeye nin at kidhabtsik
ani in t’ajaltsik xowa' alwa'; yab exbadhk’i xita'
in K’'ak'néltsik ani yab u k’ambixtsik. 18 Xita' in
ayal an K’ijidhtalab, in t’ajal abal ka wa'chin i
Kk’'ijidhtalab ban atiklabtsik ani anchan', ne'ech kin
bach’utsik an lujattalab.

4

Xita'xin kulbetndl xowa'yab alwa' xiwa'ach ban
kay'la

1¢J6n' tu tsi'il an péjéxtaldb ani an kuntxtaldb
Xi tatd'tsik a ko'yal? ¢Yabxe' taja' tu tsi'il ban
le'lomtalab xi k'wajat in t’'ajal i chaplab alk’idh
ba na ejattal? 2 A 1ét’endhdltsik xata' ani yab a
ejto ka kd'oytsik. I chemdhaxtsik abal a 1é'tsik
ka kd'oy xowa' a chu'tal in ko'oltsik xi k’e'et ani
kom yab a ejtowal ka ko'oytsik, tdmich ta péjéxtsik.
Yab a ejtowal ka ko'oytsik xowa' a 1é', kom yab
a kontsaltsik na Dios. 3 Ani max a kontsaltsik,
yab i pidhnal kom yab alwa' ta konyaltsik; pos a
konyaltsik abal ka éyna' k’al xowa'k’i in kulbetnal
na t'u'ul. 4 Tatd'tsik a jildmal na Dios jelt xan ti jun
1 mimldb in jilal nin tomkil abal ka junkun k’al i
K’e'et inik. ¢ Yabxe' a cho'Obtsik ke max ka k’anidha'
xowa' wa'ach yab alwa' teché' ban k’ay'la a po-
jkalich na Dios? Max jun xita' kin k’anidha' xowa'
wa'ach yab alwa' teché' ban k’ay'l4, u kalelich in
pojkal a Dios. 5 O ¢a chalpayaltsik ke an T’okat
Dhuslab in ani' ulalk’i enché': “An Tokat Ejat-
taldb xi tu k'wajbantsdmal na Dios ba ni ejattal

tu K'anidhal t’ajat ani in 1é' kin chu'u ke tokotk’i
ki K’anidha' na Dios”? 6 Por na Dios tu tolmiyal
mds k’al nin alwa'tal; pos an T’okat Dhuslab in
ulal enché': “Na Dios in pojkal xin t'ek’altsik tinba',
por in tolmiyal k’al nin alwa'tal xin cha'kaltsik
tinbd'.” 7 Pos ka walka'ichtsik pé ki tak’yattsik k’al
na Dios. Yab ka walka' ti ki atantsi an ta chalab
an lej at'ax. Pos max yab ka walka' ti ki ata'tsik
an lej at'ax, an lej at’ax ne'ech ka wék'on k’al
tatd'tsik. 8 Ki utéchtsik ba na Dios ani Jaja' ne'ech
ka utey k’al tata'tsik. Maxiwalbinal, ka jila'ichtsik
an walastalab; ani tatd'tsik xa le'nal ka k’ak’na'
na Dios ani a k’anidhal jeye xowa' wa'ach yab
alwa' ban k’ay'la, yabich ka t’aja'tsik anchan'. Ka
k’ak’na'tsik tokot na Dios ani anchan', ne'ech ka
t'okedha'tsik na ejattal. 9 Ki t'e'pintsik, ki uk’intsik
anikayajnantsitsik tabd'. Ka jalk'uytsik an te'nich
k’aliuk’ilaniank’ijidhtaldbk’alit’e'pintalab. 19Ka
cha'ka'tsik taba' tin tamét an Ok’oxlab ani Jaja'
ne'ech ti ki t'ek’ba'tsik.

Xita' xin telal xowa'in t'ajdal nin at belom

11 Kidhablabtsik, yab ki t'ilaxintsik yab alwa' jun
ani jun. Xita'in t’'ilal yab alwa' jun in at belom, o
kin teltsal xowa' in t’ajal, u kalelich tam jelti max
exomintildl yab alwa'an tak’ixtalab aniinulalich
abal yab xata' ti alwa'. Por max tatad' a ulal ke
yab xata'ti alwa' an tak’ixtalab, u kalelich tam jelti
max tatd' mas a ko'ol i awiltalab ka ulu xowa' yejat
ka t'ajan ké an tak’ixtalab. 12 Na Dios ja'ich nin
pidhnamal an tak’ixtalab ani tokot Jaja' ne'ech kin
ejtotilo'ox o tik’'ibdhax. Portatd', ;jant’éy a éy abal
ki k'wajay ka teltsal xowa' in t’ajal jun xita'?

Yab xita'in cho'ob xant’éy ne'ech ka tamun kaldam

13Xo'ka ach’a'tsik jeché', xa ulaltsik enché': “Xo'
0 kaldm ne'ech ku k’ale ba tuwa' o ba jeché'1i
bitsow; ani taja' ne'ech ku k'wajay jun i tamub,
ne'ech ki t'aja' i alimtal ani ne'ech ki ata' yan i
tumin”, 14 por nibal ela' a cho'6btsik xant’éy ne'ech
ka tdmun kaldm. Pos ¢jant’éy in éy nin xe'chintal
jun xita'? In junwal jelti an jél xu xalk’anal
junwék’i ani junwék’i u pakwel. 15 Xowa' yejat
ka ulutsik ja'ich jeché': “Max an Ok’6xlab anchan'
tin 1é', ne'ech ku k'wajay ejat ani ne'ech ki t’aja'
jeché' o jachan'” 16 Por tatd'tsik a inikbédhdltsik
t'ajat taba' ani anilk’i jeye i1 kawtsik; ejtal jeché' an
iniktalab, yab alwa'. 17 Xita' xin cho'éb kin t’aja’
xowa'alwa'ani yab kin t’aja’, u walbinalich.

S

An tawnaxtalab abal xi tuminladhtsik

1 Ka ach’a'tsik jeché', ne'ech ku tila' an
tuminladhtsik xi yab u belom. Ka uk’intsik ani ka
dhdjantsik k’al tin kwenta an yajtsiktalab xi ne'ech
kin ach’a'tsik tayil. 2 Nin tuminal k’achenekich
ani nin alwa' k'udhkumil, exomich ti K’'apnal k’al
an takdl. 3 Nin orojil ani nin platajil exomich ti
bokmanal ani jachan' nin bokom, ja'ich ne'ech
ka k’'wajay jelti jun i 6lnax k’al jaja'tsik ani ne'ech
ka tsikantsik k’al jelt xan tu tsikax an kK'amal.
Yan 1 tumin in junkumal jeché' tin ok’ontalich
an K’ij. 4 An jalbixtaldb xi jaja'tsik yab in kidhat
pidham an t'ojnaltsik xi t'0jnék ti junkux tin walil
an t’ayablabtsik, exom in kawnaltsik Xo' ani an
Ok’0xlab xin tak’yal ejtal an t'okat abatwaletsik, in

ach’amich xant’éy in kdwndl jachan' an t'ojnaltsik.
> Teché' ti k’ay'ld in kd'yamaltsik jun i xe'chintalab
xan ti jaja'tsik in le'namal, k’'otsenektsik jelti an
ko'néltsik xi ne'ech ti chemdhab; ani xo', exomich
in bajwal xowKk’i ne'ech kin jalbiytsik nin walab.
6Jaja'tsik in walbiydmaltsik ani in chemdhdmaltsik
Xiyab xata'in waldmal ani yab tomnadhtsik.

An cha'attalab ani an 0Oldab

7Jaxtam, kidhablabtsik, yejat ka kd'oytsik i ayt-
sixtalab asta ka tsich an Ajatiklab, jelt xan ti
an t'ojnal xin 1é' kin junkuntsi yan tin walil an
t'ayablab ko'ol kin kd'oy i aytsixtalab asta ka ulich
an jidhtal ab ani xi tayil. 8 Ka kd'oytsik teye i
aytsixtalab jelti jeché' an t'ojnal ani yabtsik ka
jila' tabd', pos exomich ti kK'unel xowk’i ti ne'ech
ka tsich juni an Ajatiklab. 9 Kidhdablabtsik, yab
ki K'wajay ta chakuxtsik jun ani jun abal yab ki
elan i walbidh tam ki ldjundhd; pos an Lujundhom,
Kunatich i K’ij ne'ech ka tsich. 10 Ka éyna'tsik
jelti jun i Oltsixtaldb abal an yajtsiktalab ani an
cha'attalab, an t’iltsixtsik xi xe'chinéktsik ti t’iltsix
k’al tin kwenta an Ajatiklab. 11 Pos i cho'éb abal
K’'ijidh ne'ech kin ach’a' xita' kin ejto kin kuxuy
1 yajtsiktalab k’al i cha'attalab. A ach’d@maltsik
xXan ti na Job tin kuxyamal k’al i cha'attalab an
yajtsiktaldb xin watna' ani a ach’amaltsik jeye
xan ti ldbt’ajan k’al an Ok’oxlab mas tayil; pos an
Ok’6xlab u kd'ontsix t’ajat ti yajnantsixtalab ani u
k’anidhax.

12Kidhablabtsik, ka exbaytsik alwa' jeché' xowa'
ne'ech tu utsa': Yab ka éyna' an walk’i', nibal an
chabal ani ni jun xata' abal ki beltsintsik xowa' a
ulal. Tam ka ulutsik ke “Ani", anchan' ti ka ulu

max anchan'tiyejat; ani tam ka ulutsik ke “Yaba'”,
anchan'ti ka ulu max anchan' ti yejat, abal yab ki
kwajlan tayil k’al i walastalab.

13 Max jun xita' xi tatd'tsik a kidhtal k'wajat
k’al jun i yajtsiktalab, yejat ka 0lan. Max jun xita'
k'wajat u kulbél, kin ajatnantsi ti ajatlabtsik na
Dios. 14 Max jun xita' k'wajat u ya'ul, yejat ka
kantsin an ti tak’ix belomtsik abal ka kontsintsat
jachan'an ya'ul ani ka majuyat k’al i aséyte tin bij
an Ajatiklab. 15 Ani tam ka t’aja'tsik i kontsintsix-
talab k’al yantam i belomtalab, an ya'ul ne'ech
ka jeley abal ne'ech ka jeldha k’al an Ajatiklab;
ani max in t'ajdmal i walastalab, ne'ech ka pak-
wlantsat. 16 Jaxtam, ki dltsixintsik an ti walastalab
xa ko'oltsik jun ani jun ani ki kontsintsixintsik jun
anijunabalkijeldhatsik. Nin chapik kontsintsixtal
junilujatinik in ko'ol t'ajatiawiltalab. 17 An t'iltsix
Elias ja'ich jun i inik jelti wawad'; ani tam ti Olan
chapik abal yab ka ulich i ab, yab ulich i ab ban
K’ay'la 6x i tamub K’al ch’ejel. 18 Ani tayil, 6lan juni
abal ka ulich an 4b ani ulich. Ani an chabal in
labedha' juni an K’apnél.

19 Kidhablabtsik, max jun xita' xi tatd'tsik a
kidhtal kin jila' kin bela' an tsubaxtalab ani ka
tolmiyat k’al jun xita' abal kin bela' juni, 20 ka
cho'dbna'tsik ke xita' kin t’aja' kin jila' ti walablom
junxita',ne'ech kinlo'tsi tin ejattal jachan'an wal-
ablom abal yab ka k’ale ban K’ibeltalab ani ne'ech
kin t’aja' abal ka pakwlantsat yan tin walastalabil.
Anchan' ka t’gjan.

